Sæl,

Mig langar að benda á eftirfarandi atriði varðandi plaggið : "Drög að velferð til framtíðar 2010 til 2013"

Í kafla um Sjálfbæra neyslu og framleiðslu eru sett fram ýmis mælanleg markmið varðandi vistvæn innkaup sem er vel. Það vekur athygli mína að sett eru fram mælanleg markmið um að auka fjölda fyrirtækja með Svanamerkta vottun. Á sama tíma er sömuleiðis settur fram almennur texti varðandi ISO 14001 en engin mælanleg markmið : Texti úr plagginu: 
Á heimsvísu hafa vottuð umhverfisstjórnunarkerfi sem byggjast á alþjóðlegum 

stöðlum lengi verið leið fyrirtækja til að sýna umhverfisáherslur í verki. Þekktustu 

alþjóðastaðlar um stjórnun umhverfismála eru ISO 14001 og EMAS. Staðlarnir eru 

verkfæri fyrir fyrirtæki til að reka skilvirkt umhverfisstjórnunarkerfi og samþætta það 

öðrum stjórnunarkerfum fyrirtækisins. Markmið umhverfisstjórnunar er að lágmarka 

neikvæð umhverfisáhrif starfseminnar með skilvirkri stýringu á helstu 

umhverfisþáttum 
Mælanleg markmið varðandi það að hvetja fyrirtæki og stofnanir til umhverfisvottunar skv. ISO 14001 staðlinum sem er lang útbreiddasta vottun hjá fyrirtækjum og stofnunum og sveitarfélögum á heimsvísu vantar. Ísland er að þessu leiti eftirbátur nágrannalanda sinna þ.e. með fjölda vottana pr. íbúatölu. Það er mikilvægt að hvetja til vottunar miðað við ISO 14001 staðalinn, grunnur þessa staðals er sú yfirlýsing fyrirtækis/stofunar eða sveitarfélags að uppfylla öll lagaleg skilyrði OG að stunda stöðugar umbætur sem leiða til bætts árangurs í umhverfismálum. Mikilvægt er að marka skýra stefnu stjórnvalda á þessu sviði og skapa hvata, m.a. fjárhagslegan hvata til að sækjast eftir slíkri vottun. 

Mjög mörg fyrirtæki geta ekki nýtt sér Svanamerkið einfaldlega þar sem viðmið eru ekki til fyrir þeirra starfsemi og því verður að leggja áherslu á ISO 14001 einnig sem getur nýst öllum. Einnig verður að sína varúð í að hampa Svansmerktum fyrirtækjum umfram ISO 14001 vottuð fyrirtæki sem eru í samkeppni - t.d. með því að auglýsa þau sérstaklega eins og Umhverfisstofnun gerir á meðan ISO 14001 vottuð fyrirtæki fá ekki neina sérstaka auglýsingu eða umbun. Umhverfisleg frammistaða þeirra sem eru ISO 14001 vottuð getur verið sú sama og jafnvel betri en Svansmerktra - um er að ræða mismunandi nálganir sem báðar eru góðar en geta hentað misvel fyrir mismunandi starfsemi. 

Með bestu kveðju og von um jákvæð viðbrögð, 

Helga Jóhanna Bjarnadóttir, 

